
1. HYRJE

1.1.  Pércaktimi i termave
Termat e pérdorura gjaté késaj analize i referohen kryesisht “Udhézuesit pér projektimin e
ndértesave shkollore — Normat dhe Standardet”, publikuar nga Ministria e Arsimit dhe Sportit
dhe ligjit nr.69/2012 “Pér Sistemin Arsimor Parauniversitar né Republikén e Shqipéris€” si
méposhté:

Arsimi parauniversitar pérfshin nivelet arsimore me kodet 0, 1, 2 dhe 3, sipas “Klasifikimit
Ndérkombétar Standard t€ Arsimit”, t&€ miratuar nga Konferenca e Pérgjithshme e UNESCO-s,
né sesionin e 29-té té saj, né néntor 1997, pérkatésisht:

“Niveli me kodin 07, arsimi parashkollor;
“Niveli me kodin 17, arsimi fillor;

“Niveli me kodin 2”, arsimi 1 mesém 1 ulét;
“Niveli me kodin 3”, arsimi 1 mesém 1 larté.

oo o

Arsimi bazé (themelor): Klasat nga 1 deri 9 (grup mosha 6-17 vjeg).

Arsimi bazé: Pérfshin nivelin dhe arsimin e mesém té ulét. Niveli klasat 1-6 (grup mosha 6-12)
qé 1u pérgjigjen “ndértesave” té shkollés fillore.

Arsimi i mesém i ulét: pérfshiné klasat 6-9 (grup mosha 12-17) Ky nivel i pérgjigjet ndértesave
shkollore té “ Arsimit t€ mesém té ulét”.

Arsimi i mesém i larté: Klasat 10 deri né 12 (grup moshat 15 deri 21 vjec) Ky nivel i pérgjigjet
“ndértesave té€ shkollave t€ mesme té larta”.

Dhomé mésimi e pérgjithshme ose Klasé fizike: Hapésiré e projektuar dhe e pajisur pér mésim té
té gjitha Iéndéve té nxénésve.

Institucion arsimor éshté kopshti ose shkolla.

Institucion arsimor plotésues éshté institucioni gqé pasuron pérvojat mésimore dhe jetésore té
nxenésve.

Klasé/ Klasé mésimore: Grup i nxénésve gé mésojné né nivelin e njéjté shkollor. Né sistemin
rotator klasa nuk korrespondon me dhomén e mésimit.

Kopésht éshté institucioni arsimor gé ofron shérbim arsimor té nivelit me kodin 0.

Kurrikula éshté térésia e dokumentacionit si: korniza kurrikulare, plani shkollor, programi
mésimor, teksti dhe materiale té tjera té njé lénde ose fushe té té nxénit dhe e téré veprimtaria e
organizuar né mjedisin e t€ mésuarit, gé shérben pér té siguruar njé formim té caktuar té atyre qé
nxen.

Ministri &shté ministri gé mbulon ¢éshtjet e arsimit parauniversitar.
Ministria éshté ministria gé mbulon ¢éshtjet e arsimit parauniversitar.

Mésues éshté personi gé ka fituar té drejtén pér té ushtruar profesionin e mésuesisé né arsimin
parauniversitar.

Nxénés éshté personi gé arsimohet né arsimin parauniversitar.

Nxénés me aftési té kufizuara éshté personi, i cili ka démtime afatgjata fizike, mendore, shqisore,
té sjelljes ose té kombinuara, gé, né ndérveprim, mund ta pengojné té marré pjesé né ményré té
ploté dhe té barabarté né arsimimin e tij dhe né jetén shogérore.

Program mésimor éshté dokumenti gé pérmban synimet e léndés, kompetencat e saj specifike,
objektivat e arritjeve té nxénésve, pérmbajtjen kryesore, metodologjité specifike té
mésimdhénies, nxénies dhe té vlerésimit té arritjeve té nxénésve.

Shkollé éshté institucioni gé ofron shérbim arsimor pér nivelet me kodet 1, 2, 3.

Shkollé private éshté shkolla jopublike, e cila nuk themelohet, financohet dhe administrohet nga
geveria gendrore ose vendore.

1.2.  Pérshkrimi i pérgjithshém

Ky studim ka pér géllim identifikimin e nevojave afatmesme dhe afatgjata té Bashkisé sé Tiranés
pér ndértimin e objekteve té reja arsimore té ciklit parauniversitar si dhe pércaktimin e ményrés
mé kosto-efektive pér realizimin e kétyre infrastrukturave. Megénése Bashkia Tirané po vleréson
mundésiné e zbatimit té Kkatij projekti pérmes njé skeme té Partneritetit Publik Privat, si¢
parashikohet né€ ligjin Nr. 125/2013, “Pér Kongesionet dhe Partneritetin Publik Privat”, Neni 18,
éshté ngritur komisioni pér dhénien e PPP-s&, né vijim té Vendimit té Kryetarit t& Bashkisé
nr.15742, daté 24.05.2016, pér “Ngritjen e komisionit pér ndjekjen e progcedurave té kongesionit/
partneritetit publik privat pér pérmirésimin e infrastrukturés arsimore né Bashkin€ e Tiranés”.

Njé nga detyrat e kétij komisioni, ka qéné hartimi i studimit té fizibilitetit pér
koncesionin/partneritetin publik privat, mbi bazén e té cilit do té pércaktohet procedura e
zbatueshme pér dhénien e koncesionit/partneritetit publik privat dhe do té hartohet
dokumentacioni i tenderit.

Idenfikimi i kétyre nevojave vjen si rezultat i rritjes sé konsiderueshme demografike qé ka pésuar
Bashkia e Tiranés gjaté viteve té fundit cka ka rezultuar né mbipopullimin e disa prej shkollave
té kryeqytetit, kryesisht né zonat informale dhe boshatisjen e disa té tjerave, kryesisht né zonat
periferike. Me reformén e re territoriale tashmé bashkisé sé re i jané shtuar edhe 13 Njési
Administrative, ish-komuna kufitare me kryeqytetin, ¢ka e ka rritur edhe mé tej numrin e

popullsisé dhe territorit e administruar nga bashkia. Si rrjedhim, kjo rritje ka theksuar nevojén e
shtimit dhe pérmirésimit né ményré konstante té shérbimeve publike parésore, si¢ éshté edhe ai i
arsimit.

Ky dokument éshté bazuar mbi njé bazé té dhénash té azhornuar me situatén aktuale, pérmes
mbledhjes sé informacionit né terren, shfrytézimit té bazés sé té dhénave ekzistuese né Bashkiné
Tirané, té dhénave té mbledhura nga Drejtoria Arsimore Rajonale dhe Ministria e Arsimit si dhe
jané konsultuar studimet e méparshme né nivel lokal, rajonal dhe kombétar, pér té krijuar njé
panoramé sa mé té qarté té situatés. Duke u bazuar né té dhénat e marra, studimi éshté pérpjekur
té integrojé sébashku né njé kuadér ndérlidhés analizén e thelluar té gjendjes ekzistuese,
parashikimin e nevojave aktuale dhe té ardhshme té bashkisé, kooridinimin e projektit me
politikat kombétare dhe sektoriale si dhe vlerésimin e metodés mé efektive pér financimin dhe
zbatimin e objektit té studimit.

Fillimisht kapitulli i paré pércakton termat e pérdorura né kété studim si dhe njé pérshkrim té
pérgjithshém té projektit.

Né kapitullin e dyté té dokumentit, paragitet né ményré té pérgjithshme situata aktuale e
infrastrukturés arsimore né Bashkiné e Tiranés duke shpjeguar nevojén pér realizimin e kétij
projekti dhe objektivat gé kérkohet té arrihen pérmes tij. Mé pas dokumenti vijon me objektivat e
projektit bashkérendohen me objektivat e politikave kombétare dhe sektoriale, me géllim
harmonizimin e politikave vendore me ato rajonale dhe gendrore. Né kété fazé analizohen
gjithashtu pérfitimet strategjike dhe operacionale gé pritet té vijné nga projekti prej té cilave
mendohet té pérfitojné né ményré direkte rreth 12,390 nxénés si dhe njé pjesé e madhe e
qytetaréve té bashkisé.

Kapitulli i treté i studimit fillimisht parashtron legjislacionin ekzistues pér pérgjegjésité dhe
kompetencat e NJQV-ve né lidhje me arsimin parauniversitar si dhe me metodologjiné e
pérdorur pér realizimin e kétij studimi. Kjo e fundit éshté bazuar mbi vlerésimin e disa treguesve,
té cilét vijné si referenca ligjore apo standarde té rekomanduara nga ministria e linjés té tilla si:
Numri i nxénésve/dhomé mésimi té pérgjithshme; Rrezja e mbulimit me shérbimin e arsimit
parauniversitar; Numri i shkollave mbi bazé té€ numrit t& popullsisé; Standarde té projektimit té
shkollave té ciklit parauniversitar, etj. Krahasimi i kétyre treguesve me situatén aktuale né
Bashkisé sé Tiranés shpalos né ményré té theksuar mungesén e standarteve né arsimin
parauniversitar né Tirané dhe réndésiné strategjike qé ka ky projekt pér arritjen e tyre. Mbi kété
racionale prezantohet analiza e thelluar té situatés aktuale duke evidentuar mé me detaje
mangésité e infrastrukturés arsimore e Bashkisé sé Tiranés, shogéruar me parashikimet
afatmesme dhe afatgjata té nevojave pér infrastruktura té reja arsimore.

Kapitulli i katért parashtron analizén teknike e projektit ku evidentohen zonat mé té pérshtatshme
pér ndértimin e strukturave té reja arsimore. Identifikimi i kétyre éshté arritur duke marré né
konsideraté njé séré karakteristikash té tilla si sipérfagja e territorit e mbuluar me rrezen e
shérbimit té infrastrukturave arsimore, sipérfagja e trojeve dhe pronésia e tyre, pérshtatshméria
tipologjike dhe gjeologjike e truallit, infrastruktura e zonés etj. Né kété kapitull éshté prezantuar

gjithashtu parashikimi i kostove totale pér zbatimin e projektit duke nisur nga kostot e
projektimit, ndértimit dhe mirémbajtes, kostot e mobilimit si dhe kosto té tjera té pérgjithshme qé
duhet té konsiderohen.

Me saktésimin e nevojés pér infrastruktura té reja arsimore dhe identifikimin e trojeve té
mundshme pér realizimin e tyre, studimi vijon né kapitullin e pesté me njé analizé té impaktit
mjedisor dhe social gé do té sjellé ndértimi i shkollave.

Kapitulli i gjashté fokusohet né aspektet ekonomike dhe financiare té projektit. Né kété kapitull
vlerésohet modeli ekonomik i Partneritetit Publik Privat, duke marré pér referencé edhe praktikat
mé té mira né vendet e zhvilluara ku ky model ka pérdorim mé té gjeré. Kapitulli rimerr né
shqyrtim analizén e kostove, vijuar me analizén e té ardhurave pér financimin e projektit.
Kapitulli vijon me Analizén financiare pér periudhén 7 vjecare té zbatimit té skemés sé PPP, si
dhe vleréson realizueshmériné ekonomike té projektit.Ky kapitull mbyllet me njé analizé sasiore
dhe cilésore té riskut dhe analizé té ndjeshmériseé.

Kapitulli i fundit i studimit konkludon né arsyet pérse éshte vendosur té zgjidhet skema e PPP
pér realizimin e kétij projekti si dhe konkretisht cila metodé e PPP éshté evidentuar si mé e
pérshtatshme nga piképamja teknike dhe financiare.

2. PIKENISJA E PROJEKTIT

Né Bashkiné Tiranés gjenden gjithsej 191 shkolla publike, nga té cilat 17 jané shkolla t¢ mesme
té vecanta, 13 jané té mesme té bashkuara , 40 jané cikli | ulét dhe 121 jané 9-vjecare . Né total,
zhvillojné mésimin 13963 nxésés né shkollat e mesme té vecanta, 4557 nxénés né shkollat e
mesme té bashkuara, 56950 né ciklin 9-vjecar dhe 795 nxénés né ciklin e ulét. Duke gené se
numri i nxénésve éshté mé i larté se kapaciteti maksimal i kétyre shkollave, njé pjesé e
konsiderueshme e tyre kané té regjistruar mé shumé nxénés se kapaciteti maksimal i tyre, ¢cka i
detyron ta zhvillojné mésimin né klasa té mbipopulluara ose gjaté turnit té dyté. Nga llogaritjet e
béra pér kété studim fizibiliteti rezulton se 61 shkolla kané mé shumé nxénés se sa kapaciteti i
tyre maksimal, nga té cilat 10 jané té mesme té vecanta, 2 jané té mesme té bashkuara dhe 49
jané 9-vjecare. 57 shkolla e zhvillojné mésimin me dy turne nga té cilat 3 t&¢ mesme te vecanta, 3
té mesme té bashkuara, 1 cikél I ulét dne 50 9-vjecare. Né total, né Bashkiné Tirané jané 14 292
nxénés mbi kapacitetin maksimal té infrastrukturés arsimore dhe 14 919 nxénés gé e zhvillojné
mésimin gjaté turnit té dyté.

Numri i pamjaftueshém i shkollave né Bashkiné Tirané ka béré qé gjaté viteve té pérvijohen disa
probleme té mprehta me té cilat pérballet komuniteti

1. Mésimi me dy turne. Né Bashkiné Tirané, 66% e shkollave 9 vjecare né zonat urbane
dhe 8% e shkollave 9 vjecare né zonat peri-urbane dhe rurale e zhvillojne mésimin me dy
turne. Ndersa 15% e shkollave t& mesme né zonat urbane dhe 25% e shkollave té mesme
né zonat peri-urbane dhe rurale e zhvillojné mésimin me dy turne. Eshté vértetuar nga
studime té ndryshme se zhvillimi i mésimit me dy turne éshté burim i njé séré
problemesh, si: Pérgéndrimi i dobét i fémijéve gjaté mésimit té zhvilluar né oraret e
mbasdites; Mundésia e limituar e prindérve pér té shogéruar fémijét népér shkolla pér
shkak té pérplasjes me oraret e punés; Mbipérdorimi i shkollave dhe amortizimi i shpejté
i tyre etj,.

e Numri i larté i nxénésve pér klasé, apo si¢ njhet ndryshe né literaturen ndérkombetare
"madhésia e klasés"'. Sot né Tirané, njé numér i konsiderueshém shkollash t& ciklit 9-
vjecar dhe té mesém kané njé madhési klase gé shkon mbi 30-35 nxénés pér klasé kur
mesatarja e madhésisé sé klasés né vendet e OECD &shté nga 21-25 nxénés pér arsimin
parésor’.

e Vaéshtirésia e aksesit né shkolla. Zhvillimi i vrullshém demografik i Tiranés dhe
pérgéndrimi i ndértimeve té reja né territore perferike té pazhvilluara deri né fillim té
viteve "90, ka béré gé né disa Njési Administrative té Tiranés té keté zona me déndési

! Sipas pérkufizimit té Organizatés pér Bashképunimin e Zhvillimin Ekonomik (OECD- anglisht).

2 Ky raport pér arsimin parauniversitar (béhet fjale pér klasén 5-8) shkon né 24 nxenes pér klasé dhe pér shkollat e
mesme rreth 25 nxenes pér klasé. Klasat e vogla lejojné mesuesit té fokusohen mé shumé tek nevojat individuale té
nxénésve dhe té zvogélojné kohén gé nevojitet pér tu marré me ndérpreje té ndryshme. Sipas OECD klasat e vogla jané mé
té rekomandeshme pér nivelin fillestar, se sa pér nivelin e shkollave té mesme. (Shih OECD "Education at a Glance’ 2011 -
Chapter D ‘The Learning Environment and Organisation of Schools”

banimi urbane té pambuluara fare me institucione arsimore, duke e béré té véshtiré
aksesin e nxénésve. Sipas VKM nr. 671, daté 29.07.2015 “Pér miratimin e rregullores sé
planifikimit t€ territorit” rrezja e mbulimit me shérbimin parauniversitar né vijé ajrore
duhet té jeté si mé poshté:

Pér shkollat fillore dhe 9-vjecare, rrezja e mbulimit né vijé ajrore:
- 500 - 600 metra né zona urbane
- 1000 — 1500 metra né zona rurale

Pér shkollat e mesme, rrezja e mbulimit né vijé ajrore
- 1000 — 1500 metra né zona urbane
- 2000 — 4500 metra né zona rurale

Ky projekt synon zgjidhjen e problemeve té sipérpérmendura pérmes ndértimit té 17 shkollave té
reja, nga té cilat 10 do té jéné shkolla 9-vjecare dhe 7 shkolla té mesme. Mé ndértimin e kétyre
shkollave té reja, né Tirané nuk do té keté mé shkolla t¢ mbushura mbi kapacitetin e tyre normal
apo shkolla gé e zhvillojné mésimin me dy turne. Hartimi dhe zbatimi i kétij projekti éshté njé
element i réndésishém i programit politik t& Kryetarit t¢ Bashkisé Tirané pér mandatin 2015-
2019 dhe éshté né pérputhje si me procesin e planifikimit kombétar e sektorial ashtu edhe me
politikat afatgjata té zhvillimit té Tiranés.

2.1.  Procesi i planifikimit kombétar, rajonal, sektorial

Programi i ndérhyrjeve pér zhvillimin e infrastrukturés sé arsimit ka pér géllim rritjen e cilésisé
dhe standardeve té arsimit parauniversitar né Bashkiné e Tiranés duke pérmirésuar
infrastrukturén fizike arsimore. Njé nga sfidat kryesore gé has sot arsimi parauniversitar né gjithé
vendin éshté gjendja jo e miré e infrastrukturés fizike té institucioneve arsimore. Kjo situaté
éshté theksuar si njé nga sfidat e sektorit té arsimit edhe né Strategjiné Kombétare pér Zhvillim e
Integrim 2015 - 2020 (SKZHI) né té cilén theksohet se "gjendja pérgjithésisht e dobét e
infrastrukturés fizike té ndértesave shkollore pengon ofrimin e njé arsimi cilésor né té gjitha
nivelet"®, Né Bashkiné e Tiranés ky problem éshté edhe mé i mprehté e nuk lidhet thjesht me
kushtet bazé té godinave shkollore (si ndrigimi, ngrohja, hapésirat rekreative dhe sportive, etj.),
por sidomos me shpérndarjen jo-efektive dhe aksesueshmériné e dobét té objekteve shkollore,
sidomos né zonat informale té kryeqytetit.

Duke nisur prej fillimit té viteve ‘90 e deri mé sot, popullsia e Tiranés ka pésuar ndryshime
radikale si pasojé e lévizjeve té médha demografike. Bazuar né té dhénat e INSTAT-it né vitin
1989, popullsia e bashkisé sé vjetér té Tiranés ka gené rreth 245 mijé banoré ndérsa sipas
censusit té 2011-és ajo thuajse ishte dyfishuar duke arritur né rreth 420 mijé. Tashmé, me

* Shih SKZHI 11 2015-2020, fq. 129 "Gjendja aktuale e sistemit arsimor né pérgjithési né Shqipéri"

reformén e re territoriale, territorit té ri té Bashkisé Tirané i jané shtuar edhe 13 ish-komuna, ¢ka
e ka trefishuar numrin e popullsisé rezidente duke e cuar né rreth 780 mijé banoré4. Por,
pérmirésimi i shérbimeve publike nuk ka mundur té ndjeké té njéjtin ritém me rritjen e popullsisé
dhe pér kété arsye shérbimet e tilla si ai i arsimit né qytetin e Tiranés vuajné nga mbipopullimi.
Adresimi i kétij problemi éshté kthyer né njé nga prioritetet mé kryesore dhe emergjente té
Bashkisé sé re té Tiranés.

Gjaté viteve té fundit, investimet né infrastrukturén arsimore parauniversitare té Tiranés kané
ardhur duke u rritur. Megjithaté, pavarésisht nevojés pér shkolla té reja gé diktohet nga rritja
drastike e popullsisé sé Tiranés dy dekadat e fundit, kéto investime mé sé shumti jané fokusuar
né rikonstruksionin e ambienteve shkollore ekzistuese pér té pérmirésuar kushtet e mésimit dhe
arritjen e standardeve. Pérmes programit t& Qeverisé “Ndértimi dhe Rehabilitimi i Shkollave™
me njé financim té pjesshém prej 12.4 milion € nga Banka e Késhillit t&€ Europés, i cili filloi té
zbatohet né vitin 2005, né kryeqytet jané ndértuar 7 shkolla té reja (4 té ciklit té mesém té ulét
dhe 3 gjimnaze) si dhe jané rehabilituar ambientet e 12 shkollave té tjera (9 té ciklit t&é mesém té
ulét dhe 3 gjimnaze). Nga ky program u arrit pérmirésimi i normave akademike dhe ambienteve
fizike té shkollave prej té cilave pérfituan rreth 17.000 nxénés dhe rreth 1.000 mésues.

Nga veté té ardhurat e Bashkisé sé Tiranés né 10 vitet e fundit, si¢ shihet edhe nga grafiku i
méposhtém, shpenzimet kapitale pér investimet né arsim kané géne rreth 2 miliard leké nga té
cilat vetém né vitin 2015 dhe tre mujorin e paré té vitit 2016 jané investuar rreth 460.1 milion
leké ose 23% e gjithé investimeve pér 10 vite.

4 Sipas Gjendjes Civile 2016.
> https://www.coe.int/t/dg4/epas/Source/Tirana/CEB-note-info EN.pdf

Figura 1 - Shpenzimet kapitale pér arsimin gjaté 10 viteve té fundit

Shpenzime kapitale faktike té& bashkisé pér arsimin gjaté 10 viteve té fundit

2.2. Bashkérendimi me politikat kombétare dhe sektoriale

Edhe pse deri tani jané béré njé séré investimesh né shumé nga institucionet e arsimit
parauniversitar né Tirané, nevoja pér pérmirésimin e métejshém dhe rritjen e kapaciteve me
ndértimin e objekteve té reja mbetet njé domosdoshmeéri.

Ky projekt bazohet né vizionin gé ka Bashkia e Tiranés né drejtim té sektorit té arsimit i cili
synon té ofrojé njé infrastrukturé moderne té institucioneve arsimore, por qé bazohet né
plotésimin e nevojave dhe interesave té nxénésve né Tirané, pér té garantuar rritjen e cilésisé sé
mésimdhenies, sigurimit té standardeve dhe aksesit mé té larté nga té gjithé grupet e né té gjithé
territorin e Bashkisé, si dhe kthimin e institucioneve arsimore né gendra té réndésishmé
komunitare.

Ky vizion mbéshtetet edhe né vizionin e Qeverisé té shprehur si né kuadrin strategjik kombétar,
“Strategjia Kombétare pér Zhvillim e Integrim 2015-2020” edhe né “Strategjiné pér
Arsimin Parauniversitar 2014-2020”, ku theksohet nevoja pér té siguruar njé arsim
gjithépérfshirés dhe cilésor pér té gjithé nxénésit, edukimi i té ciléve pérbén njé nga investimet
mé thelbésore pér zhvillimin e shogérisé shqiptare. Politikat e Bashkisé sé Tiranés né kété
drejtim udhéhigen pikerisht nga ky kuadér strategjik.

SKZHI° ka pércaktuar si njé objektiv t& réndésishém né politikat e Qeverisé lidhur me arsimin
parauniversitar, pérmirésimin e shérbimit "Arsim cilésor pér té gjithé" népérmjet,
azhornimit dhe krijimit té infrastrukturés né kopshtet dhe shkollat e reja dhe ekzistuese,
né pérputhje me standardet evropiane, duke pérfshiré aksesin pér fémijét me aftési té
kufizuar.

Nga ana tjetér, Strategjia pér Arsimin Parauniversitar 2014-2020 thekson se njé nga sfidat e
médha né kété sektor éshté niveli jo i kénagshém i financimit té arsimit parauniversitar, kundrejt
objektivave té miratuara né programin e Qeverisé, pér té realizuar funksionet e pércaktuara me
ligj. Pér té adresuar kété sfidé "Mbéshtetja komunitare: si e miré publike dhe vetjake, duhet té
sigurohet pérmes mbéshtetjes financiare nga té gjitha burimet e mundshme té shoqgérise, ”
pércaktohet si njé nga parimet udhéhegese té jetésimit té vizionit té strategjisé.

Pra, pérve¢ financimit té kétij sektori nga fondet publike, si kontribute té geverisé gendrore apo
buxhetit t&€ Njésive té Qeverisjes Vendore, strategjia parashikon edhe mobilizimin e partneritetit
publik privat dhe hartimin e politikave pér nxitjen dhe térhegjen e fondeve nga sektori privat’.

Reforma administrative territoriale e rrit rolin e bashkive né drejtim té zbatimit té funksioneve té
pérbashkéta, si¢c éshté edhe sistemi i arsimit parauniversitar dhe vendos njé objektiv shumé té
rendésishém pér njésité e geverisjes vendore - até té "sigurimit té cilésisé sé shérbimeve sipas
standardeve dhe politikave kombétare"®, N& kuadrin e programit “shkollat si gendér komunitare”
strategjia pércakton se bashkité do té jené autoriteti kryesor né zbatimin e kétij programi
népérmjet instrumenteve dhe veprimtarive me institucionet arsimore.

2.3.  Bashkérendimi me politikat afatgjata té zhvillimit té Tiranés
Ky projekt bazohet dhe orientohet nga katér shtyllat kryesore té vizionit té ri t& zhvillimit té
Tiranés té pércaktuar né dokumentin e Planit t& Zhvillimit té Territorit t& Bashkisé sé Tiranés,
"Tirana 2030".

e Strategjia pér Zhvillimin e Arsimit Parauniversitar 2014 -2020, Parimet Udheheqgése, fq 28

7 Strategjia pér Zhvillimin e Arsimin Parauniversitar 2014 -2020 Pérsosja e Qeverisjes, e Udhéhegjes dhe e
Menaxhimit té Kapaciteteve dhe Burimeve, fq 29

8 Strategjia Ndérsektoriale pér Decentralizimin dhe Qeverisjen Lokale 2015-2020, Funksionet e Perbashketa, fq 33

Figura 2 Shtyllat kryesore té zhvillimit pér Tiranén

Tirana 2030

Kéto shtylla udhéhigen gjithashtu nga parimi i zhvillimit t€ géndrueshém té kryeqytetit i cili do
té orientojé politikat e investimeve té bashkisé né ményré gé ti pérgjigjén vizionit té mésipérm
pér zhvillimin e Tiranés. Né kuadrin e arsimit parauniversitar, Ky studim éshté né linjé me kété
vizion duke siguruar njé infrastrukture arsimore lehtésisht té aksesueshme, gjithépérfshirése dhe
qé i pérgjigjet synimit té njé qyteti policentrik dhe ‘smart’.

Nevoja pér ndértimin e shkollave té reja té arsimit parauniversitar éshté pérmendur si piké e
réndésishme edhe né planet e méparshme té zhvillimit té bashkisé sé vjetér té Tiranés. Né Planin
e Pérgjithshém Vendor té vitit 2013, disa zona u evidentuan si mé problematiket e kryeqytetit, té
cilat kishin mangési né mbulimin e tyre me infrastrukturén e duhur arsimore parauniversitare.
Kéto zona jané kryesisht té shtrira né pjesét periferike t€ Tiranés dhe jané gjithashtu zona
informale té cilat jané mbipopulluar me kalimin e viteve si pasojé e migrimit té brendshém. Né
PPV-né e 2013-és u propozua ndértimi i 25 shkollave té ciklit 9-vjecar dhe 6 shkolla té ciklit té
mesém. Pjesa mé e madhe e propozimeve pér sheshet e ndértimit shtrihej né pjesét veriore,
peréndimore dhe lindore té kryeqyeqytetit té cilat jané dhe ato mé problematiket. Propozimet e
kétij plani kané synuar kryesisht gé té mbulojné té gjithé territorin e Bashkisé Tirané me rrezet e
shérbimit té shkollave 9-vjegare dhe té mesme, por nuk éshté thelluar me njé analizé té
indikatoréve té tjeré si numri i nxénésve/klasé apo indikatoré té tjeré sektorial. Gjithashtu PPV-ja
ka pércaktuar zonat ku duhet té parashikohen shkollat e reja por nuk ka ardhur me propozime
konkrete né nivel trualli (parcele). Konkretisht, né kété PPV jané parashikuar shkollat si
méposhté:

- 3 shkolla 9-vjecare né njésiné nr.1

- 2 shkolla 9-vjecare dhe 1 shkolle t&€ mesme né njésiné nr.2
- 1 shkollé 9-vjecare né njésiné nr.3

- 2 shkolla 9-vjecare dhe 1 shkollé t¢ mesme né njésiné nr.4
- 2 shkolla 9-vjecare né njésiné nr.5

- 4 shkolla 9-vjecare dhe 1 shkollé t¢ mesme né njésiné nr. 6
- 3 shkolla 9-vjecare né njésiné nr.7,

- 2 shkolla 9-vjecare dhe 1 shkolle t¢ mesme né njésiné nr. 8
- 3 shkolla 9-vjecare dhe 1 shkolle t¢ mesme né njésiné nr. 9
- 3 shkolla 9-vjecare dhe 1 shkolle t¢ mesme né njésiné nr.11

Harta 1-Shpérndarja e shkollave 9-vjegare té propozuara né Planin e Pérgjithshém Vendor té vitit 2013 té
Bashkisé Tirané

Harta 2 - Shpérndarja e shkollave té mesme té propozuara né Planin e Pérgjithshém Vendor té vitit 2013 té
Bashkisé Tirané

Pér periudhén 2015-2017, nga Fondi i Zhvillimit Rajonal jané parashikuar té financohen rreth
867 milion leké, pér objekte shkollore ku FZHR do té mbulojé rreth 59% té vlerés totale té
investimeve dhe bashkia rreth 41% té saj ose rreth 357 milion lek&®. Kjo tregon gé investimet né
kété sektor jané ende minimale né krahasim me nevojat e médha dhe urgjente té bashkisé pér
adresimin e situatés sé mbipopullimit té shkollave dhe ofrimit té infrastrukturés arsimore né ato
zona ku ka mangési.

2.4.  Pérparésité e politikave

Né programin politik té Kryetarit t¢ Bashkisé sé Tiranés pér mandatin geverisés 2015-2019,
theksohet se “mbipopullimi i kopshteve dhe shkollave ka ndikuar né uljen ¢ cilésisé dhe
standardeve qé ofrojné kéto institucione.”10 Njé kopésht né kryeqytet u shérben mesatarisht 198
fémijéve ndérsa njé shkollé ka mesatarisht 819 nxénés, ndérkohé qé né rang vendi Ky raport
éshté 44 fémijé pér kopésht dhe 276 nxénés pér ¢do shkollé. Ndértimi i shkollave dhe kopshteve
té reja, pér t'i dhéné fund problemit t&é mbipopullimit dhe t€ mésimit me dy turne éshté njé nga
angazhimet mé té réndésishme té Kryetarit té Bashkisé sé Tiranés.

Ky angazhim politik éshté reflektuar né Programin Buxhetor Afatmesém 2016-2018, ku
theksohet se njé nga prioritetet kryesore té késaj PBA-je éshté eleminimi i mésimit me dy
turne. 11 Pér jetésimin e Kkétij prioriteti, me Vendimin e Késhillit Bashkiak nr. 59, daté
30.12.2015, u vendos edhe Taksa e Pérkohéshme pér Infrastrukturén Arsimore, e cila do té
paguhet nga té gjitha familjet, personat juridiké e fiziké, vendas ose té huaj, gé banojné dhe
ushtrojné veprimtari ekonomike brenda territorit té Bashkisé Tirané. Mbledhja e késaj takse ka
filluar gé né vitin 2016 dhe parashikohet t€ mblidhet pér 7 vjet. Né Relacionin gé shogéron keté
Vendim té Késhillit Bashkiak thuhet shprehimisht se té ardhurat e sigurara nga kjo taksé do té
pérdoren vetém me synimin pér t'i dhéné fund mésimit me dy turne, pérmes ndértimit té
shkollave té reja dhe, nése do keté hapésiré fiskale edhe pér rikonstruksionin e shkollave
ekzistuese. Té ardhurat e mbledhura nga kjo taksé parashikohet té jené 630,000,000 leké né vitin
2016, 690,000,000 leké né vitin 2017 dhe 720,000,000 leké né vitin 2018.

Megjithaté té ardhurat e mbledhura gjaté tre viteve té para té aplikimit té taksés, nuk jané té
mjaftueshme pér té realizuar ndértimin e gjithé objekteve arsimore té nevojshme menjéheré.
Ndérkohé gé gjaté gjysmés sé dyté té vitit 2015 dhe vitit 2016, pérmes nismave té ndryshme dhe
fondeve té veté Bashkisé Tirané, jané rikonstruktuar térésisht té gjitha cerdhet dhe njé pjesé e
miré e kopshteve, pér ndértimin e shkollave té reja kostot jané shumé té larta dhe té
papérballueshme pér buxhetin e Bashkisé. Rrjedhimisht, pér ndértimin e shkollave té reja té
nevojshme éshté menduar pérdorimi i ményrave alternative té financimit, si Partneriteti Publik
Privat. Financimi pérmes partneritetit publik privat mund té konsiderohet si alternativé, me

? Plani Buxhetor Afatmesém 2015-2017 i Bashkisé Tirané
10 Kontrata me Tiranén, f. 26.

11 Bashkia e Tiranés, Programi Buxhetor Afatmesém 2016-2018. Relacioni, Pjesa |, f. 5.

géllim realizimin e infrastrukturave arsimore té nevojshme né njé afat kohor sa mé té shkurtér,
duke financuar investimet pérmes partneréve privaté, ndérkohé gé shlyerja e kétyre investimeve
mund té béhet né njé hark kohor mé té gjaté, duke shfrytézuar té ardhurat gé do té mbledhé
bashkia pérmes takésés sé pérkohéshme pér infrastrukturén arsimore apo edhe té ardhurave té
tjera té adresuara pér sektorin e arsimit parauniversitar. Gjaté viteve té fundit ky partneritet
shihet gjithmoné e mé shumé si njé nga ményrat mé efektive pér ofrimin e atyre shérbimeve
publike pér té cilat geverité lokale si dhe ato géndrore nuk mund ti pérballojné me resurset e
tyre®.

Disa aspekte té cilat identifikojné rolin e réndésishém té partneritetit publik privat jané:

- sigurimi i kapitalit shtesé té nevojshém;

- identifikimin mé té miré té nevojave dhe shfrytézimin optimal té burimeve;
- sigurimin e vlerés sé shtuar ndaj publikut dhe konsumatorit;

- sigurimin e aftésive alternative menaxheriale dhe zbatuese.

2.5.  Pérshkrim i pérgjithshém i gjendjes ekzistuese infrastrukturore

Sipas té dhénave zyrtare t€ INSTAT, popullsia e qytetit t€ Tiranés né 25 vitet e fundit éshté
dyfishuar si rezultat i migrimit té€ brendshém nga zonat urbane dhe rurale té té gjithé Shqipérisé.
Kjo shifér né realitet éshté akoma mé e larté, si rezultat i lévizjeve té vazhdueshme dhe té pa
raportuara té popullsisé. Zhvillimi i paplanifikuar dhe i pakontrolluar i qytetit gjaté kétyre viteve
ka sjellé zgjerimin e tij, duke krijuar zona informale pothuajse né té gjithé hapsirén periferike té
qytetit té Tiranés dhe rritur dendésiné e popullsisé né zonat urbane tradicionale té tij.

Me gjithé zhvillimin e madh dhe té vrullshém té qytetit, realizimi i investimeve té médha né
fushén e ndértimit ka gené i njéanshém, kryesisht né fushén e banesave dhe té objekteve
ekonomike. Ai nuk éshté shogéruar me pérmirésimin progresiv té infrastrukturés arsimore né
pérgjithési duke sjellé mungesa té theksuara, si né gendrén urbane tradicionale, ashtu edhe né
zonat e urbanizuara rishtazi né periferi té qytetit t€ Tiranés apo zonat rurale pérreth saj.

Né kété ményré, éshté krijuar njé raport jo i drejté midis funksioneve té zonave, sidomos midis
atyre té gendrés dhe atyre periferike. Edhe shumica e ndérhyrjeve té realizuara né infrastrukturén
arsimore g€ jané béré gjaté viteve té fundit, kané gené té pjeséshme, jané shogéruar né
pérgjithési me ndértimin e shtesave né godinat ekzistuese pér té plotésuar ambientet, dhe rrallé
heré kané konsistuar né ndértimin e institucioneve té reja arsimore. Pér pasojé funksionimi aktual
i objekteve arsimore rezulton i sforcuar.

Né shumicén e institucioneve arsimore 9-vjecare dhe té mesme té Bashkisé sé Tiranés kushtet e
mjediseve mésimore dhe ambienteve rekreative shfagin njé shkallé té larté amortizimi, si pasojé

12 Ligji Nr. 125/2013 "PER KONCESIONET DHE PARTNERITETIN PUBLIK PRIVAT" Neni 4 " Fusha e zbatimit té
koncesioneve/partneriteteve publike private", pika dh) shkencé dhe arsim
28



e mungesés sé ndérhyrjeve periodike pér rikonstruksionin dhe mirémbajtjen e tyre. Por cka éshté
mé e réndésishme, kapaciteti i infrastrukturés arsimore, administrimi i tyre, shpérndarja né
territor dhe elementé té tjeré gqé ndihmojné né vlerésimin e ofrimit té kétij shérbimi paragesin
karakteristika té ndryshme né zonén urbane dhe né até rurale té Bashkisé.

Né zonén urbane té Bashkisé Tirané (Njésité administrative 1-11), mbipopullimi i klasave dhe
kryerja e mésimit me 2 turne mbetet njé nga shgetésimet kryesore té gytetaréve dhe bashkisé.
Déndésia e klasave né shumé raste nuk éshté optimale; me mesataren e cila varion nga 36.5
nxénés/klasé fizike né zonat urbane, né 18.8 nxénés/klasé fizike né zonat rurale. Raporti
nxénés/klasé fizike i shkollave urbane e tejkalon maksimumin e parashikuar prej 30-35
nxénés/klasé né legjislacionin sektorial pérkatés. Madje né disa shkolla kjo mesatare arrin deri né
65.8 nxénés/klasé fizike, duke detyruar administratorét e kétyre institucioneve ta organizojné
mésimdhenien me dy turne. Pér mé tepér, kéto té dhéna tejkalojné ndjeshém mesataren e
rekomandueshme té BE-sé apo niveleve té shteteve fqinje si¢ raportohet nga OECD13.

Né hartén mé poshté shohim numrin e nxénésve pér klasé fizike pér shkollat 9-vjecare sipas
Njésive Administrative. Njésité mé problematike sa i pérket kétij raporti jané Njésia nr. 6 me
raport 49.8 nxénés pér klasé fizike, Njésia nr. 10 me 41.5 nxénés pér klasé fizike, Njésia nr. 9 me
40.6 nxénés pér klasé fizike, pér té vazhduar me Njésité nr. 2, nr. 5, nr. 8 dhe nr. 11 gé kané té
gjitha njé raport prej mbi 35 nxénés pér klasé fizike. Né shumicén e rasteve, kéto mesatare i
referohen shkollave té cilat pér shkak té kétij mbipopullimi e zhvillojné mésimin me dy turne.

13 OECD ’Education at a Glance’ 2011 - Chapter D ‘The Learning Environment and Organisation of
Schools

Harta 3 - Nr. mesatar i nxénésve pér klasé fizike sipas Njésive Administrative pér shkollat 9-vjecare

Legjenda
T Koty te Nesve Administrathe

Harta 4 - Nr. mesatar i nxenesve pér klase fizike sipas né zonén urbane dhe NjA pérreth pér shkollat 9-vjegare

Tom? Kufi te Myesive Administrative.

1:50,000

Situata e mbipopullimit té shkollave paragitet problematike edhe né lidhje me_numrin e nxénésve
pér klasé fizike né shkollat e mesme. Njésité Administrative gé e vuajné mé shumé kété problem
jané Njésia nr. 2 me njé raport prej 50 nxénésish pér klasé fizike dhe njésia nr. 9 ku ky raport
éshté 46.5 nxénés pér klasé fizike. Edhe njésite e tjera administrative si, njésia nr. 7, 6, 5, 10 dhe
Farka jané té prekura nga ky problem, ndonése né njé shkallé mé té moderuar.

Harta 5 - Nr. mesatar i nxénésve pér klasé fizike sipas Njésive Administrative pér shkollat e mesme

Legjenda
Tomd K te Myesie Administrative

1:220,000

Harta 6 - Nr. mesatar i nxenesve pér klase fizike sipas né zonén urbane dhe NjA pérreth pér shkollat e mesme

NUMRI MESATAR | NXENESVE PER KLASE FIZIKE NE BASHKINE TIRANE - CIKLI | MESEM

Legjenda

Né Bashkiné Tirané, né zonén urbane 66% e shkollave 9 vjecare dhe 14.2% e shkollave té
mesme zhvillojné mésimin me dy turne. Konkretisht njésité mé problematike né kété aspekt
mbeten: Njésia 2 (me 63 klasa mésimore té ciklit 9-vjecar dhe 18 klasa mésimore té ciklit té
mesém (€ operojné gjaté turnit té dyté); Njésia 6 (me 72 klasa mésimore té ciklit 9-vjecar qé
operojné gjaté turnit té dyté) dhe; Njésia 9 (me 50 dhe klasa mésimore té ciklit 9-vjecar dhe 17
klasa mésimore té ciklit t&é mesém gé operojné gjaté turnit té dyté).

Ndérsa né zonat peri-urbane dhe rurale, 2.5% e shkollave té ciklit té& ulét, 19% e shkollave 9-
vjecare, 33.3% e shkollave t¢ mesme (1 nga 3) dhe 23% e shkollave té mesme té bashkuara
zhvillojné mésimin turn i dyté, kryesisht né Njésité Administrative Dajt, Farké, Kashar dhe
Vagarr.

Deri diku problemin e mbipopullimit apo mésimit me 2 turne e kané lehtésuar shtesat e ndértuara
gjaté viteve né godinat ekzistuese, por nga ana tjetér kéto shtesa kané reduktuar sipérfagen e
oborreve, ambienteve sportive té jashtme apo hapésirave té gjelbérta. Mbi 90% e shkollave té
Tiranés evidentohet té kené mangési pérsa i pérket sipérfageve dhe cilésisé sé ambienteve té
jashtme (oborreve), gjé e cila ndikon né cilésiné e pérgjithshme té performancés sé nxénésve né
shkollé. Pérvec késaj, né njé numér té& konsiderueshém té godinave vihen re mungesa té
elementéve té sigurisé sé nxénésve, mbrojtjes nga zjarri, e rampave pér personat me aftési té

kufizuar, cka evidenton edhe mé tej problemin e gjithépérfshirjes dhe aksesueshmérisé sé

limituar té shkollave né Tirané. Ndaj ndérhyrje té késaj natyre, rezultojné té kené ndikim té
limituar dhe afatshkurtér né zgjidhjen e problemeve té mbipopullimit té shkollave, duke e béré té
domosdoshme nevojén pér té planifikuar dhe realizuar ndérhyrje né zgjidhje mé afatgjata dhe té
géndrueshme.

Nga ana tjetér, situata né zonat rurale paraqgitet ndryshe. Me pérjashtim té disa rasteve, né zonat
rurale pjesa mé e madhe e shkollave nuk shfrytézojné maksimalisht kapacitetin e tyre si rezultat i
numrit té ulét té nxénésve. Pér kété arsye, né shumé shkolla funksionojné klasat kolektive, sipas
udhézimeve té MAS.

Né té dyja rastet, sidomos né zonat periferike urbane dhe né zonat rurale, ka lagje té banuara té
cilat nuk mbulohen nga rrezja e shérbimit té institucioneve arsimore parauniversitare, Sig
pércaktohen né standardet e parashikuara né Rregulloren e Planifikimit té Territorit (VKM nr.
671). Sipas kétyre standardeve, rrezja e mbulimit duhet té jeté 500m pér shkollat 9-vjecare
urbane, 1000m pér shkollat 9-vjecare rurale, 1000m pér shkollat e mesme urbane dhe 2000m pér
shkollat e mesme rurale. Por, sic mund té shihet nga hartat mé poshté né shumé prej zonave té
reja té banimit té Tiranés, pavarésisht se déndésia e banimit éshté e larté, infrastruktura arsimore
mungon. Mé problematike situata éshté né zonén e Unazés sé Re dhe Yzberishtit, né Njésiné
Administrative Kashar, né Zonén e Freskut né Njésiné Administrative Dajt, né zonén e Shkozés
né Njésiné Administrative Nr. 1, né zonén e Saukut né Njésiné Administrative nr. 2, né pjesén e
urbanizuar té Njésisé Administrative Farké si edhe né njé pjesé té madhe té Njésive
Administrative nr. 8 dhe nr. 9.

Né té gjitha zonat e sipérpérmendura, largésia e shkollave nga gendrat e banuara éshté shumé
heré mé e madhe se sa standardi i lejuar. Rrjedhimisht, nxénésit e kétyre zonave detyrohen té
shfrytézojné mjetet e transportit publik — né rast se ka né aférsi té tyre, té transportit privat ose té
ecin pér distanca relativisht té gjata, né kushté atmosferike jo gjithmoné té favorshme.

Harta 7 - Rrezet e mbulimit té territorit me shérbimin e shkollave 9-vjecare

RREZET E MBULIMIT TE TERRITORIT ME SHERBIMIN E SHKOLLAVE 9 VJECARE - BASHKIA TIRANE

Legjenda

1:220,000
Harta 8 - Rrezet e mbulimit té territorit me shérbimin e shkollave té€ mesme
RREZET E MBULIMIT TE TERRITORIT ME SHERBIMIN E SHKOLLAVE TE MESME - BASHKIA TIRANE
Legjenda
5 Kufij te Njesive Administrative

® Shiolla te mesme
Rreze shkola te mesme
B Ndertesa TR
OpenStreetMap

g 1:220,000

35



Né lidhje me cilésiné e pérgjithshme fizike té institucioneve arsimore ekzistuese, njé pjesé e
tyre jané amortizuar, me kalimin e viteve dhe tashmé kané nevoje pér ndérhyrje té
menjéhershme. Disa prej tyre kané probleme me plotésimin e kushteve mé bazé té
mésimdhénies pasi gjendja e mureve té shkollés, tualeteve, cative etj, &shté emergjente. Njé
numér i madh i shkollave té cilat jané rikonstruktuar pas viteve 90 kané njé nevojé sérish pér
t’u rikonstruktuar nga fillimi pasi punimet mund t€ mos kené gené té plota, t€ mjaftueshme
apo cilésore. Situata paraqgitet disi mé miré pér shkollat e rikonstruktuara pas vitit 2004 ku
shumica prej tyre jané pajisur me sistemin e ngrohjes géndrore edhe pse né mjaft prej tyre ky
sistem ka dalé jashté funksionit. Njé pjesé e madhe e godinave shkollore ka probleme me
sistemin e ndrigimit, kullimin e ujérave té bardha dhe té zeza dhe lagéshtirén e cila éshte e
pérhershme edhe né ato shkolla ku ngrohja qéndrore éshté funksionale. Ndonése
rikonstruksionet e pjesshme ose té plota té objekteve ekzistuese arsimore nuk jané objekt i
kétij studimi, Bashkia Tirané do té vazhdojé té planifikojé ndérhyrjet rehabilituese né kéto
objekte vit pas viti, pérmes projekteve té vecanta me kété fokus.

2.6. Objektivat e projektit

Arsimimi éshté njé mjet i fugishém qé i siguron njerézve aftésité pér té konkuruar né tregun e
punés si dhe pér té krijuar mundési mé té mira jetese. Jo pa géllim, né strategjité e geverisé
shqiptare si “Strategjia Kombétare pér Zhvillim e Integrim 2015-2020” dhe “Strategjia pér
Arsimin Parauniversitar 2014-2020” edukimi i fémijéve pérbén njé nga investimet thelbésore
pér zhvillimin e shogérisé. E konsideruar si njé e drejté themelore, pérgjegjésia pér sigurimin
e arsimimit i takon sektorit publik. Bashkia e Tiranés ka pér géllim rritjen e cilésisé dhe
standardeve té arsimit parauniversitar duke pérmirésuar infrastrukturén fizike arsimore,
pérmes rritjes sé kapaciteteve té késaj infrastrukture.

Nga analiza e gjendjes aktuale té infrastrukturave arsimore, né Bashkiné e Tiranés rezulton gé
arsimi parauniversitar pérballet me probleme té médha. Nisur nga dinamikat e zhvillimit té
gytetit dhe zonave suburbane, nevoja pér rritjen e kapaciteteve té infrastrukturave ekzistuese
éshté béré gjithmoné e mé e domosdoshme. Ndér problemet gé kérkojné zgjidhje urgjente
jané numri i madh i nxénésve pér klasé, klasat me dy turne, aksesi i dobét si dhe kushtet jo té
pérshtatshme té godinave arsimore.

Objektivat gé synon té arrijé Ky projekt jané si mé poshté:

1. Eliminimi i mésimit me dy turne - Njé pjesé e miré e shkollave parauniversitare né
Bashkiné Tirané punojné me dy turne. Me ndértimin e shkollave té reja nxénésit do té
kené né dizpozicion hapésira shkollore gé do té operojné jo mé mbi kapacitet;

2. Normalizimi i raportit nxénés pér klasé — Objektivi éshté gé mesatarisht té arrihet
raporti 30 nxénés pér klasé;

3. Pérmirésimi i aksesit — Né disa zona té Tiranés té cilat vitet e fundit jané populluar
shumé mungojné objektet arsimore dhe si rrjedhim nxénésit duhet t& udhétojné né
distanca shumé mé té médha se sa parashikohet né standardet e miratuara. Ky projekt,
duke i ndértuar shkollat e reja né zona té pambuluara me institucione arimore, ka si
objektiv pérmirésimin e aksesit té nxénésve né pérputhje me standardet.

4. Pérmirésim i kushteve mésimore — Godinat e reja gé do té ndértohen do té jené té
pajisura me té gjitha mjetet e nevojshme pér zhvillimin e procesit mésimor si,
palestra, laboratoré, mjedise rekreative apo dhe mensa;

5. Pérmirésim i cilésisé sé mésimdhénies - Me klasa mé njé numér mé té vogél
nxénésish, mésuesit do ta kené mé té lehté t¢ menaxhojné procesin mésimor duke u
kushtuar mé shumé vemendje nxénésve dhe nxénésit, nga ana e tyre, do ta kené mé té
lehté té pérgéndrohen gjaté zhvillimit t€ mésimit;

6. Rivitalizim i zonave ku do té ndértohen godinat shkollore - Duke gené se shkollat
e reja do té ndértohen né zonat periferike né té cilat mungojné institucionet, ato do té
kthehen né pika referimi dhe gendra té zhvillimit té aktiviteteve sociale, ¢cka do té
rivitalizojé zonat né fjalé, edhe me ndihmén e projekteve t€ tilla si “Shkolla si Qendér
Komunitare”.

2.7.  Pérfitimet strategjike dhe operacionale gé priten nga projekti

Rritja e kérkesés dhe nevojés pér cilési né arsim, ndeshet me kontraditén e ekzistencés sé
limituar té fondeve publike té nevojshme pér realizimin e disa prej projekteve publike
strategjike, sidomos ato gé lidhen me investime kapitale. Pamundésia buxhetore pér
plotésimin e kétyre nevojave apo kérkesave ka béré gé partneritetet publike private té shihen
si njé burim i réndésishém pér financimin e investimeve publike. Momentalisht, sektori i
arsimit parauniversitar né gjithé Shqipéring, por sidomos Bashkiné e Tiranés, ka nevoja
shumé té médha pér investime kapitale né drejtim té ndértimit té€ godinave té reja shkollore
dhe pérmirésimit té kushteve té godinave ekzistuese. Duke gené se kapitali i nevojshém pér
t’u investuar né kété drejtim &sht€ mjaft i madh krahasuar me mundésité aktuale t€ Bashkisé
sé Tiranés, alternativat e financimit si PPP duhen vlerésuar si mundési pér zgjidhjen e disa
problemeve emergjente.

Né kété prizém pérfitimet strategjike dhe operacionale gé priten nga ky projekt jané si mé
poshté:

1. Eleminimi i mésimit me dy turne. Njé nga géllimet kryesore té projektit éshté
shmangia e mésimit me dy turne. Mésimi gjaté turnit té dyté nuk éshté i
rekomandueshém pasi ul nivelin e pérgéndrimit t€ nxénésve né mésim dhe, si
rrjedhim, performancén e tyre né shkollé'*. Eleminimi i turnit t& dyté do sillte
gjithashtu pérfitime pér mésuesit si dhe pér prindérit té cilét e kané mé té véshtiré
shogérimin e fémijéve né shkollé pér shkak té pérplasjes me orarin e punés. Sé
fundmi, me eleminimin e turneve té dyta shmanget edhe mbipérdorimi i shkollave ¢cka
bén qé procesi i amortizimit té shkollave té jeté mé i ngadalshém dhe té ulen edhe
kostot e mirémbajtjes. Me realizimin e kétij projekti do té pérfitojné né ményré
direkte rreth 12,390 nxénés, té cilét aktualisht e zhvillojné mésimin né turnin e dyté
ose né klasa té tejmbushura.

2. Godina té reja dhe cilésore té cilat pérmbushin standardet e BE-sé. Népérmjet
investimit né infrastrukturén arsimore parauniversitare, do mundésohet gé shkollat e
reja té projektohen gé né fillim sipas standardeve té BE-sé duke siguruar gé ¢do
shkolle té pérfshije elementet e méposhtme:

" The Revieé of Economics and Statistics - “Hoé the time of day affects productivity: evidence from school
schedules”, March 2016.

- Kushtet cilésore té godinave. Projekti parashikon gé godinat e shkollave té reja té jené
mé té miré-izoluara né krahasim me shkollat ekzistuese duke reduktuar né kété
ményré edhe kostot e ngrohjes/ftohjes sé ambienteve. Gjithashtu ato duhet té
pérfshijné njé sistem cilésor ngrohjeje, ndrigimi, hidro-sanitar etj., kushte kéto té cilat
ndihmojné né kryerjen e mésimit sipas standardeve té caktuara.

- Siguriné e nxénésve. Cdo shkollé do té pérmbushé standardet e sigurisé nga zjarri apo
térmetet, do té jeté e pajisur me dalje emergjence dhe me elemente té tjera sigurie
sipas standardeve té nevojshme.

- Ambiente té pérshtatshme pér kurikulat mésimore té miratuara nga Ministria e
Arsimit. Shkollat e reja duhet té jené té pajisura me laboratore, salla IT, salla muzike,
ambiente sportive etj., né bazé té kurikulave.

- Akses i lehté nga personat me aftési té kufizuar. Projekti ka si kusht themelor
sigurimin e gjithé lehtésirave té nevojshmé pér mundésimin e aksesit té ambienteve té
shkollave nga personat me aftési té kufizuar.

- Shkolla térhegése dhe kreative. Pérvec elementéve té cilésisé dhe sigurisé projekti
synon gjithashtu gé shkollat té jené mé terhegese nga piképamja e projektimit pér
mundésuar né kété ményré ambiente mé stimuluese dhe shlodhése, cka nga ana tjetér
ndihmon né nxitjen e kreativitetit t€ nxenesve dhe rritjen e interesit té tyre gjaté
procesit té nxénies. Sé bashku me pérfitimet né lidhje me performancén mésimore,
shkollat térhegése ndikojné gjithashtu pozitivisht né gjallerimin e zonés dhe
komunitetit pérreth tyre. Njé shémbull i miré né kété aspekt dhe mé prané realitetit té
Tiran€s vjen nga Projekti i suksesshém i “Urbanizimit Social” té qytetit t¢ Medellin
né Kolumbi®. Né kuadér té kétij projekti gjaté 10 viteve té fundit né& Medellin jané
ndértuar dhe rikonstruktuar njé numér i konsiderueshém shkollash térhegése dhe
kreative. Qéllimi kryesor i projektit ka gen